
„Himmal á jørð“

Heystmøtir 
í Filadelfia
30. oktober - 1. november 2026

Fríggjakvøldið  30. oktober kl. 20.00
Leygarkvøldið 31. oktober kl. 19.00
 lovsongsmøti
Sunnudagin 1. november kl. 11.00

Í samband við møtini fær samkoman vitjan av 
Wayne og Gwendu Simmonds.

Hjartaliga vælkomin
Filadelfia, Tórshavn

Talari: Wayne Simmonds

Í Dómarabókini kapittul 6 og 7 møta vit 
Gideon í einari tíð, har Ísrael er hart kroyst 
av midjanitum. Fólkið livir í ótta, grøðin 
verður oyðiløgd, og mong fjala seg fyri fígg­
indanum. Mitt í hesum myrka veruleikan­
um kemur Gud til ein mann, sum als ikki 
sær seg sjálvan sum eina hetju.
  Gideon stendur og treskir hveiti í einari 
vínpersi fyri at fjala tað fyri midjanitum, tá 
eingil Harrans kemur til hansara og sigur: 
„Harrin er við tær, djarvi kappi!“

  Tað er næstan eitt løgið heiti at geva ein­
um manni, sum stendur fjaldur og bangin. 
Men Gud sá ikki bert Gideon, sum hann 
var í tí løtuni. Hann sá, hvat Gideon kundi 
verða, tá Gud var við honum.
  Gideon sjálvur hevði nógvar spurningar, 
millum annað, um Gud var við Ísrael, hví 
var so øll henda neyðin komin yvir tey? 
Hvar vóru undurverkini, sum tey høvdu 
hoyrt um frá fedrum sínum?

Framh. á s. 3

Tá Gud brúkar tað lítla 

seyðaskinn á treskiplássið; og døgg bert kom á 
skinnið, meðan øll markin var turr, so visti hann, 
at Gud fór at frelsa Ísrael við hansara hond – 
Gud gjørdi tað.
  Síðani bað Gideon eina ferð afturat, at bert 
skinnið skuldi vera turt og jørðin vát – Gud 
svaraði eisini hesi bønini.
  Vit síggja her ein Gud, sum hevði tol við ein­
um ótryggum menniskja. 

Tá okkara 32.000 gerast til 300
Søgan um Gideon hevur nakað at siga okkum 
enn í dag.
  Vit vilja ofta kenna okkum sterk, áðrenn vit 
tora at gera nakað. Vit vilja hava nóg mikið av 
fólki, nóg mikið av pengum, nóg mikið av før­
leikum og fulla trygd fyri, at tað fer at eydnast.
  Men Gud arbeiðir ikki altíð soleiðis. Viðhvørt 
loyvir Hann okkara 32 000 at gerast til 300.
  Tað, vit hildu, vit máttu hava, verður tikið 
burtur. Okkara egna styrki røkkur ikki, okkara 
ætlanir halda ikki, og vit standa eftir og hugsa: 
Hvussu skal hetta koma at ganga?
  Tað var júst har, Gideon lærdi tað týdningar­
mesta. Sigurin lá ikki í talinum av monnum, 
Hann lá í nærveru Guds. Gideon var ikki valdur, 
tí hann kendi seg sterkan, hann ivaðist, hann var 
bangin, og fleiri ferðir hevði hann tørv á, at Gud 
styrkti hann, men Gud gav ikki upp, men helt 
fast í honum. 
  Tí er boðskapurin í søguni ikki fyrst og fremst: 
Verð sum Gideon og verð sterkur. Boðskapurin 
er heldur: Lít á Gud, sum var við Gideon.
  Tá vit kenna okkum lítil, kunnu vit minnast 
orðini, sum Gideon fekk longu í byrjanini: Eg 
skal vera við tær.  Tað var nóg mikið fyri Gideon, 
og tað er framvegis grundarlagið undir sannari 
trúgv í dag.

Siðurin kom frá Gudi
Gideon fekk enn eina ferð styrki, tá hann fór 
oman nærindis fíggindaleguni og hoyrdi ein 

midjanita siga frá einum dreymi. Dreymurin 
varð tulkaður sum tekin um, at Gud hevði givið 
midjanitar í hond Gideons. Tá Gideon hoyrdi 
hetta, tilbað hann Gud. Hann fór aftur til sínar 
300 menn og gjørdi teir klárar.
  Vápnini vóru óvanlig: lúðrar, leirkrukkur og 
kyndlar. Um náttina tóku menninir støðu rundan 
um fíggindaleguna, teir blástu í lúðrarnar, brutu 
krukkurnar og hildu kyndlarnar upp. Ruðuleiki 
kom á midjanitar, teir fóru at stríðast sínámillum 
og flýddu. 
  Sigurin kom ikki, tí Gideon hevði tann størsta 
herin. Hann kom, tí Gud var við teimum.

Gud sær øðrvísi enn vit
Frásøgnin um Gideon hevur fleiri sterkar boð­
skapir.
  Gideon sá seg sjálvan sum lítlan og ódugna­
ligan, Gud sá ein mann, sum Hann kundi brúka. 
Gideon var bangin og hevði iva, men Gud slepti 
honum ikki, Hann leiddi hann stig fyri stig.
  Samstundis minkaði Gud herin hjá Gideoni 
frá 32.000 monnum niður í 300, tað, sum sá út 
sum ein veikleiki, gjørdist júst tað, sum vísti, at 
sigurin ikki var úrslitið av menniskjaligari styrki.
  Hetta er eitt av teimum stóru hæddarpunkt­
unum í frásøgnini: Gud er ikki bundin at stórum 
tølum, stórari makt ella stórum menniskjaligum 
førleikum.
  Gideon byrjaði fjaldur í einari vínpersu, rædd­
ur fyri fíggindanum. Stutt eftir stóð hann á odda 
fyri 300 monnum móti einum nógv størri heri. 
Tað var ikki tí, at Gideon brádliga gjørdist ótta­
leysur, tað var tí, at hann lærdi at líta á lyftið frá 
Gudi.
  Harrin var við honum, og tað gjørdi allan 
munin.

Leygardagur 3. Reingerð: Mariann

Sunnudagur 4. Kl. 11.00
Kl. 11.30

Morgunmøti v. breyðbróting
Barnamøti
Møti- og kaffivertar: Hans, David og Óluva
Ábyrgd/Leiðari: Mariann
Lovsongsleiðari: Nomi, bólkur II
Uppvørpa: Nóa
Ljóðbland: Tummas D.
Tulkur: Høgni
Talari: Anna-May

Mánadagur 5. Kl. 20.00 Bønarskúlin
Ábyrgd: Anfinn N.

Mikudagur 7. Kl. 10.00 Bøn
Ábyrgd/leiðari: Anna

Leygardagur 10. Reingerð: Margreth

Sunnudagur 11. Kl. 11.00
Kl. 11.30

Morgunmøti v. breyðbróting
Barnamøti 
Møti- og kaffivertar: Eyðbjørg og Áshild
Ábyrgd/Leiðari: Anna
Lovsongsleiðari: Nomi, bólkur I
Uppvørpa: Jóel
Ljóðbland: Sjúrður
Tulkur: Ragnar
Talari: Jóhan Hendrik

Mánadagur 12. Kl. 20.00 Bønarskúlin
Ábyrgd: Anna

Mikudagur 14. Kl. 10.00

Kl. 18.30

Bøn
Ábyrgd/leiðari: Anna
Barna- og ungdómsarbeiði
Ábyrgd: Nomi

Leygardagur 17. Reingerð: No-omi

Sunnudagur 18. Kl. 11.00
Kl. 11.30

Morgunmøti v. breyðbrót. 
Barnamøti
Møti- og kaffivertar: Gerd, Anfinn og Fríðbjørn
Ábyrgd/leiðari: Anna-May
Lovsongsleiðari: Tummas J., bólkur II
Uppvørpa: Ragnar
Ljóðbland: Tummas D.
Tulkur: Ragnar
Talari: 

Mánadagur 19. Kl. 20.00 Bønarskúlin
Ábyrgd: Anna-May 

OKTOBER 2026 Mikudagur 21. Kl. 10.00 Bøn
Ábyrgd/leiðari: Anna

Hósdagur 22. Kl. 20.00 Hugnaløta fyri kvinnur og ungar gentur
Ábyrgd: Margreth og Linda

Leygardagur 24. Reingerð: Merlie

Sunnudagur 25. Kl. 11.00
Kl. 11.30

Morgunmøti v. breyðbróting
Barnamøti 
Møti- og kaffivertar: No-omi, Marner, Hellen og 
Sjúrður
Ábyrgd/Leiðari: Tummas J.
Lovsongsleiðari: Tummas J., bólkur I
Uppvørpa: Nóa
Ljóðbland: Sjúrður
Tulkur: Høgni
Talari: Mariann

Mánadagur 26. Kl. 20.00 Lovprísan og forbøn
Ábyrgd/leiðari: Hildibrandur 

Mikudagur 28. Kl. 10.00

Kl. 18.30

Bøn
Ábyrgd/leiðari: Anna
Barna- og ungdómsarbeiði
Ábyrgd: Nomi

Fríggjadagur 30. Kl. 20.00 Heyststevna
Talari: Wayne Simmonds
Møti- og kaffivertar: No-omi, Marner og Áshild

Leygardagur 31. Kl. 19.00 Heyststevna, Lovsongsmøti
Talari: Wayne Simmonds
Møti- og kaffivertar: Hans og Anfinn N.
Reingerð: Eyðbjørg

Fyrivarni verður tikið fyri, at broytingar kunnu koma í skránna.

➥   Gud svaraði ikki øllum spurningunum 
hjá Gideoni. Í staðin gav Hann honum eina 
uppgávu: Gideon skuldi bjarga Ísrael úr 
hondum midjanita.
  Gideon helt seg vera alt ov lítlan til upp­
gávuna. Ætt hansara var veik, og sjálvur helt 
hann seg vera tann minsta í húsi faðirs síns. 
Men svarið frá Gudi var einfalt: Eg skal vera 
við tær, og har liggur lykilin til alla søguna.

Fyrst mátti nakað broytast heima
Áðrenn Gideon skuldi stríðast móti midjan­
itum, gav Gud honum eina aðra uppgávu. 
Hann skuldi bróta niður Ba’alsaltarið, sum 

stóð heima hjá teimum. Gideon gjørdi tað, 
men hann gjørdi tað um náttina, tí hann var 
bangin.
  Hetta er eisini ein týdningarmikil partur 
av frásøgnini. Gideon var ikki ein maður 
uttan ótta, hann var ein maður, sum gjørdi 
tað, Gud bað hann gera, hóast hann var 
bangin. Trúgv merkir ikki altíð, at óttin 
hvørvur, viðhvørt merkir trúgv, at vit taka 
næsta stigið, hóast óttin er har.

Tekin við seyðaskinni
Gideon hevði framvegis iva. Tí bað hann 
Gud um hetta tekin: um hann legði eitt ➥


